
   Астăватни, савни, ытарми каçсене,

Хурăнсем айĕнче юнашар ларнине,

Савакан чĕресем шанăçпа тулнине,

«Юрататăп» тесе хăв тупа тунине?



Астăватни, савни, шурăмпуç кĕтнине,

Каç тĕтри сирĕлсен сар хĕвел тухнине,

Пахчари çĕмĕртсем шур çеçке тăкнине,

Кĕркунне пилешсем çулăм пек çуннине?



Астăватни, савни, çĕрĕсем илнине,

«Пĕр санпа çеç ялан пулăп эп», — тенине,

Çичĕ ют илĕртсен уйрăлса кайнине?

Манайман эп, савни, эс тупа тунине!

  